
Kuv tej yeebncuab nyob puagncig kuv, lawv zoo nkaus li pab tsov ntxhuav uas tos rawv 
tom neeg. Lawv tej hniav ntse zuagplias yam nkaus li rab hmuv thiab xibvos, lawv tus 
nplaig ntse npaum nkaus rab hniav ntaj. 
 

Vajtswv es, thov koj ua koj lub hwjchim rau saum nruabntug rau sawvdaws 
pom, thiab ua koj tej txujci thoob plaws ntiajteb. 

 
Kuv tej yeebncuab cuab hluas tos kuv kev, kuv nyuajsiab kawg nkaus. Lawv khawb qhov 
tav kuv txoj hauvkab, tiamsis lawv twb rov poob rau hauv lub qhov ntawd. 
 

Vajtswv es, Kuv tso siab plhuav rau koj lawm lauj, kuv yuav hu nkauj qhuas 
koj. 

 
Kuv lub siab es, koj cia li tsim dheev, kuv lub qeej laus, thiab lub qeej soob es, cia li tsim 
dheev. Kuv yuav tsa lub hnub kom tsim dheev. 
 

Tus TSWV es, kuv ua koj tsaug tabmeeg txhua txhia haivneeg, kuv yuav 
qhuas koj rau txhua leej neeg. 

 
Koj nploojsiab hlub tsis tseg siab nto qaumntuj, thiab koj nploojsiab dawb siab txij 
nruabntug. 
 

Vajtswv es, thov koj ua koj lub hwjchim rau saum nruabntug rau sawvdaws 
pom, thiab ua koj tej txujci thoob plaws ntiajteb. (Nkauj Qhuas Vajtswv 57:1 -
11) 

 

360 
VAJTSWV YOG TUS UAS TIV THAIV YUS 

 
Tus uas nyob hauv tus TSWV muaj meejmom siab kawg nkaus qhovchaw thaiv ntis tej 
xwmtxheej, tus uas nyob rawv hauv Vajtswv tus uas muaj hwjchim loj kawg nkaus tus duab 
ntxoovntxoo, 
 

Tus ntawd hais tau rau Vajtswv hais tias, koj yog tus uas thaiv ntis kuv, thiab 
yog kuv lub chaw cobcuab. Koj yog kuv tus Vajtswv, kuv cia siab ntsoov rau 
koj. 

 
Koj yuav tsis pub kuv mag luag txoj hlua, thiab yuav pab kom kuv dim tej subtawg subntsha. 
 

Koj yuav nthuav hlo koj phabtis roos nkaus kuv, koj tsomkwm kuv, kuv yuav 
tsis raug tej xwmtxheej. koj txojkev ncajncees yuav thaiv ntis thiab hwjxwm 
kuv. 

 
Kuv tsis ntshai tej kev puasntsoog thaum ntujteb taghmo, lossis ntshai tej xub hneev uas 
nruabhnub nrig, luag tua tamsis ya nrov xuav tuaj. 
 

Lossis tej mob aws, mob ntsha uas muaj los nruab hmontuj, lossis tej kev 
puastsuaj uas muaj thaum nruabhnub nrig. 

 


